
Іс №2-2017/15 
Ш Е Ш І М

Қ А З А Қ С Т А Н   Р Е С П У Б Л И К А С Ы   А Т Ы Н А Н

03 қыркүйек 2015 жылы




  
  
        Ақтөбе қаласы

Ақтөбе облысының мамандандырылған ауданаралық экономикалық соты құрамында төрағалық етуші Е.Е.Байманов, хатшылықта И.К.Нургалиев отырып, талапкер өкілі Р.Ж.Мажкенованың қатысуымен, «Ыргыз-Торғай мемлекетік табиғи резерваты» РММ-нің «А-Даму Инвест» ЖШС-ті мемлекеттік сатып алуға жосықсыз қатысушы деп тану туралы талап арызы бойынша азаматтық істі қарап,
А Н Ы Қ Т А Ғ А Н Ы :

«Ыргыз-Торғай мемлекетік табиғи резерваты» РММ-сі сотқа талап арыз беріп, онда «А-Даму Инвест» ЖШС-ті мемлекеттік сатып алуға жосықсыз қатысушы деп тануын сұрап төмендегі мән-жайларды көрсеткен. 2015 жылдың 27 мамырда жауапкер баға ұсыныстарын сұрату тәсілімен мемлекеттік сатып алу қорытындыларын бекіту туралы шешім негізінде жеңімпаз деп танылған. Тапсырыс берушімен шарт жобасы жіберілген, 2015 жылдың 08 маусымда әлеуетті өнім беруші алды. Бірақ жауапкер шартқа қол қойып, осы күнге дейін талапкерге берілмеген.
Сот отырысында талапкер өкілі талап арызды толығымен қолдап, қанағаттандыруды сұраған.

Жауапкер сот отырысының болатын орны мен уақыты туралы тиісті түрде хабарландырылғанмен сотқа келмеген.

Сот, іске қатысушы талапкер өкілінің, прокурордың пікірін ескере отырып, ҚР АІЖК 187 бабының 1, 4 тармақтарына сай, жауапкердің қатысуынсыз істі қарау мүмкін деп санайды.

Сот талапкер өкілінің түсініктемесін тыңдап, іс құжаттарын толығымен зерттеп, төмендегідей тұжырымға келеді.

2015 жылдың 27 мамыр айындағы баға ұсыныстарын сұрату тәсілімен мемлекеттік сатып алу қорытындыларын бекіту туралы шешім бойынша «А-Даму Инвест» ЖШС тауарды (10 жинақталымы өрт сөндірушінің костюмдері) жеткізу бойынша, №15605256 лот бойынша жалпы сомасы 123000 теңге жеңімпаз деп танылған. 

Сот, тапсырыс беруші шарт жобасын жіберілгені және 2015 жылдың 08 маусымда жауапкер сол шартты алғандығын, анықтаған. 

«Мемлекеттік сатып алу туралы» Заңының 11 бабының 4 тармағының 3) тармақшасына сәйкес, мемлекеттік сатып алуға жосықсыз қатысушылардың тізілімі: жеңімпаздар деп айқындалған, мемлекеттік сатып алу туралы шартты жасасудан жалтарған әлеуетті өнім берушілердің тізбесін білдіреді.

«Мемлекеттік сатып алу туралы» Заңының 38 бабының 1 тармағына сәйкес, егер жеңімпаз деп танылған әлеуетті өнім беруші қол қойылған мемлекеттік сатып алу туралы шартты тапсырыс берушіге осы Заңда белгіленген мерзімдерде бермесе, онда мұндай әлеуетті өнім беруші мемлекеттік сатып алу туралы шарт жасасудан жалтарды деп танылады.

«Мемлекеттік сатып алу туралы» Заңының 31 бабының 9 тармағына сәйкес, мемлекеттік сатып алу туралы шарт жобасына ең төмен баға ұсынысын берген әлеуетті өнім беруші не осы баптың 3-тармағының үшінші бөлігіне сәйкес жеңімпаз деп айқындалған әлеуетті өнім беруші қол қоюға және ол мемлекеттік сатып алу туралы қол қойылған шарт жобасын мемлекеттік сатып алуды ұйымдастырушы берген күннен бастап жеті жұмыс күнінің ішінде тапсырыс берушіге табыс етілуге тиіс.

Бірақ жауапкер шартқа қол қойып, осы күнге дейін талапкерге берілмеген.

Жоғарыда аталған Заңның 11 бабының 4 тармағында осы тармақтың бірінші бөлігінің 2), 3) және 4) тармақшаларында көзделген жағдайларда тапсырыс беруші әлеуетті өнім берушінің немесе өнім берушінің Қазақстан Республикасының мемлекеттік сатып алу туралы заңнамасын бұзу фактісі туралы өзіне белгілі болған күннен бастап күнтізбелік отыз күннен кешіктірмей, мұндай әлеуетті өнім берушіні немесе өнім берушіні мемлекеттік сатып алуға жосықсыз қатысушы деп тану туралы қуыныммен сотқа жүгінуге міндетті.

Сот отырысы барысында анықталғандай, талапкерге жауапкердің шартқа қол қоймау фактілері орын алғаны белгілі болғандықтан, талапкер Заңда көрсетілген мерзімде сотқа уақытымен талап арыз келтірген.

Істегі жинақталған дәлелдемелерге баға бере келе, сот талапкердің «А-Даму Инвест» ЖШС-ті мемлекеттік сатып алуға жосықсыз қатысушы деп тану туралы талап арызы қанағаттандырылуға қажет деп есептейді.

ҚР АІЖК-нің 116 бабына сәйкес, сот шығындары бөледі.

Қазақстан Республикасының АІЖК-нің 217-221 баптарын басшылыққа алып, сот

Ш Е Ш І М   Е Т Т І :

«Ыргыз-Торғай мемлекетік табиғи резерваты» РММ-нің талап арызы қанағаттандырылсын.

«А-Даму Инвест» ЖШС-ті мемлекеттік сатып алуға жосықсыз қатысушы деп танылсын.

«А-Даму Инвест» ЖШС-тен жергілікті бюджеттің пайдасына 991 (тоғыз жүз тоқсан бір) теңге мемлекеттік баж өндірілсін.
 Шешімге іске қатысушы тараптар мен басқа да тұлғаларға тиесілі он бес күн ішінде Ақтөбе облыстық сотының апелляциялық сот алқасына, ҚР АІЖК-нің 334, 335 баптарына сәйкес, шешімнің көшірмелері тапсырылған күннен бастап Ақтөбе облысының мамандандырылған ауданаралық экономикалық сот арқылы шағым жасалуы немесе наразылық білдірілуі мүмкін.

Төрағалық етуші

Судья








         Е.Е.Байманов 

Көшірмесі дұрыс:

Судья








         Е.Е.Байманов

Анықтама

Сот шешімі заңды күшіне енген жоқ

Судья


                




         Е.Е.Байманов

Сот шешімінің көшірмесі 03.09.2015 жылы берілді.

